
GOUVÈNÈ CUOMO ANONSE 2.5 MILYON DOLA SIBVANSYON POU FINANSMAN 
REZISTANS KLIMATIK 

 
Program pou Ede Fèm yo Redwi Enpak Anviwonnmantal yo epi Prepare ak 

Rekipere yo pi Byen apre Evenman Move Tan yo, ki Gen ladan l tou Sechrès Ane 
sa a 

 
 Dezyèm Faz Finansman yo te Apwouve nan Bidjè Eta pou Ane Fiskal 2017 la 

ajoute sou Pwogram Pilòt Ane Pase a ki te Gen anpli siksè 

Jodi a, Gouvènè Andrew M. Cuomo te anonse 2.5 milyon dola atravè dezyèm faz 
pwogram sibvansyon pou Rezistans Klimatik nan Agrikilti (Climate Resilient Farming 
grant program) pou ede fèmye yo redwi enpak fonksyonnman yo genyen sou 
anviwonnman epi pou yo pi byen prepare yo, ak rekipere yo apre evenman move tan 
yo. Apre pwogram pilòt ki te gen anpil siksè ane pase a, Bidjè Eta pou Ane Fiskal 2017 
la ogmante finansman pou pwogram lan plis pase 1 milyon dola anplis pou ranfòse 
pwogram lan pandan dezyèm faz atribisyon sibvansyon an yo.  
 
Gouvènè Cuomo te di: “Chanjman klimatik kontinye fè pati nouvo reyalite a epi 
pwogram sa a pral ede konbat li lè li redwi emisyon gaz a efè desè ki soti nan fèm yo 
epi rann yo pi rezistan ak fè yo ka reprann yo pi byen apre evenman move tan yo. Sa a 
se yon lòt pa annavan nan objektif pou New York vin pi solid, pi vèt, epi pi pwòp pou 
tout moun.” 
 
Atravè pwogram sibvansyon pou Rezistans Klimatik nan Agrikilti a, Distri Pwoteksyon 
Dlo ak Sòl konte Eta yo aplike pou sibvansyon konpetitif la yo nan non agrikiltè yo. 
Finansman an pral sipòte pwojè agrikòl ki gen pou objektif pou yo redwi emisyon gaz a 
efè desè yo epi ede pwodiktè agrikilti yo prepare ak jere enpak chanjman klimatik yo pi 
byen, ki gen ladan l gwo evenman tanpèt yo, lapli an jeneral, ak peryòd sechrès yo. Yo 
dwe soumèt aplikasyon yo pou youn nan kategori pwojè sa yo: kouvèti pou depo kote 
yo mete dechè agrikilti yo ak sistèm vantilasyon yo; jesyon systèm dlo yo; ak sistèm 
sante sòl la yo.  
 
Delege Depatman Agrikilti Eta, Richard A. Ball te di: “Ete sa a te genyen yon nivo 
sechrès rekò nan Eta New York, ki lakoz dezinyasyon federal pou katastwòf natirèl nan 
26 konte. Pwogram sibvansyon sa a pral ede fèmye yo jere pi byen sechrès ak 
inondasyon k ap vin pi komen de jou an jou yo, limite anprent anviwonnmantal yo, epi 
menm vin jeran pi solid anviwonnman.” 
 
An avril 2015, pandan Semèn Fèt Latè a, Gouvènè a te anonse 1.4 milyon dola yo te 
atribiye pandan premye faz pwogram lan pou finanse 11 pwojè sou fèm toupatou atravè 



senk rejyon yo. Tout 11 pwojè sa yo ankou nan moman sa a, epi yo pral ede redwi gaz 
a efè desè, pwomouvwa konsèvasyon enèji epi redwi preyokipasyon konsènan kalite 
dlo ak sòl la pandan y ap afwonte chanjman klimatik yo. 
 
Prezidan Komite Agrikilti Asanble a (Assembly Agriculture Committee), Manm 
Asanble, Bill Magee te di: “Jan nou te temwen, kondisyon move tan ekstrèm ki ra sa 
yo ap vin pi kouran de jou an jou atravè eta a; mwen kontan pou m wè Gouvènè a pran 
yon apwòch pwoaktif lè li founi finansman pou pwogram sibvansyon pou Rezistans 
Klimatik nan Agrikilti a, ki pral ede prodiktè fèm yo diminye efè chanjman klimatik yo 
pandan yo ap kontinye efò pou pwoteje anviwonnman ki pral amelyore rantabilite fèm 
yo pou jenerasyon k ap vini yo.” 
 
Prezidan Komite Agrikilti nan Sena (Senate Agriculture Committee), Senatè Patty 
Ritchie te di: “Jan sechrès sevè ane sa a te montre nou, fèmye toupatou atravè eta 
nou an yo bezwen sipò konsènan jan pou yo reponn fas a kondisyon metewolojik ki gen 
enpak negatif sou rezilta finansyè fonksyonnman yo. Mwen ta renmen remèsye 
Gouvènè Cuomo ak Delege Ball pou efò yo fè pou ede fèmye yo reprann yo apre 
sechrès la, epi ankouraje fèmye yo aplike pou pwogram sibvansyon sa a, ki pral ede yo 
adapte yo fas a move tan, pou yo kontinye rete bon jeran tè yo ap travay yo, epi 
kontribiye pou endistri lidè eta nou an kontinye agrandi plis toujou.” 
 
Prezidan Komite Pwoteksyon Dlo ak Sòl Eta New York la (New York State Soil and 
Water Conservation Committee), Dale Stein te di: “Pwogram Sibvansyon pou 
Rezistans Klimatik nan Agrikilti a se yon bon pwogram pou fèmye ki vle patisipe yon 
fason pwoaktif nan pwoteksyon fèm yo nan zafè emisyon gaz a efè desè yo ak 
preparasyon pou evenman move tan ekstrèm yo jan nou te wè ete sa a te gen yon 
sechrès ekstrèm, men nou te wè sa tou plizyè ane pase avèk ouragan Irèn ak 
inondasyon li te lakoz. Pandan premye faz sibvansyon an yo, te gen anpil fèmye ki te 
patisipe, ki montre, avèk kèk èd, pwodiktè agrikòl nou yo pral fè gwo pwogrè nan kad 
pwoteksyon dirab anviwonnman an.” 
 
Aplikan pou Pwogram Sibvansyon pou Rezistans Klimatik nan Agrikilti yo dwe soumèt 
pwopozisyon yo atravè sitwèb SharePoint Komite Pwoteksyon Dlo ak Sòl NYS la epi yo 
ka jwenn enfòmasyon isit la. Dèle pou soumèt pwopozisyon yo se 12 desanm 2016 a 
4:30 p.m.  
 
Depatman Agrikilti ak Mache New York la jere pwogram sibvansyon Rezistans Klimatik 
nan Agrikilti a atravè Divizyon Dlo ak Tè yo a, ki travay pou pwoteje resous tè ak dlo 
New York genyen yo atravè pwoteksyon tè agrikòl yo, konsèvasyon tè agrikòl yo, epi 
pwoaktif nan jesyon anviwonnman an. Apwopriyasyon Adaptasyon ak Rediksyon 
Chanjman Klimatik yo pral jere finansman an nan kad Finansman pou Pwoteksyon 
Anviwonnman ane 2016-17 la ki gras a lidèchip Gouvènè Cuomo, rive vin 300 milyon 
dola kounye a. 

